
Pza. Dr. Latino Salgueiro, 1

36380 Gondomar


Tfno.: 986 360 125


Fax: 986 360 875

ref.: cgm/ Acta Pleno/AX/SX/nº 14-15 de 20/10/2015

ACTA DA SESIÓN EXTRAORDINARIA Nº 14/2015 DO PLENO DO CONCELLO

Lugar: Auditorio Lois Tobío

Data: 20.10.2015

Hora de convocatoria: 20.00 h

Hora de comezo: 20.05 h

Hora de remate: 22.07 h

ASISTENTES

Pola candidatura do P.S. de G-P.S.O.E.:

· JUAN FRANCISCO FERREIRA GONZÁLEZ

· NURIA LAMEIRO VALVERDE

· JUAN ANTONIO GÓNZÁLEZ RODRÍGUEZ

· IRIA LAMAS SALGUEIRO

Pola candidatura do P.P. :

· NATALIA SOFÍA SALGUEIRO HERMIDA

· PATRICIA DURÁN PÉREZ

· JESÚS SALGUEIRO PÉREZ

Pola candidatura do M.M. :

· XOSÉ ANTONIO ARAUJO QUINTAS

· ALBERTO COVELO CASAL

· ROCÍO CAMBRA CASTRO

Pola candidatura do I.X.G.:

· MANUEL GÓMEZ GONZÁLEZ

· BEATRIZ FERNÁNDEZ ALONSO

· JAVIER GREGORES MÉNDEZ

Pola candidatura de C.A.B.E.:

· JOSUÉ VILLAR BALLESTEROS

· MARÍA JIMENA VARELA RODRÍGUEZ

· PAULIÑO DAMIÁN DEL RÍO IGLESIAS

AUSENTES

Pola candidatura do P.P. :

· FERNANDO GUITIÁN GUITIÁN

No Auditorio Lois Tobío, habilitado como salón de sesións da Corporación, nesta Vila de Gondomar, as 20 horas e 5 minutos do 20 de outubro de 2015, reuníronse os membros da Corporación, anteriormente relacionados asistidos polo secretario municipal, por mor de celebrar a sesión extraordinaria do Pleno, regulamentariamente convocada para este día, coa seguinte orde do día:

1. Aprobación da acta núm. 12/15 de data 17.09.2015.
2.  Modificación de créditos n.º 63/15
3. Modificación Ordenanza fiscal reguladora da taxa polo servizo de distribución e abastecemento de auga. 35 AF/15

4. Derrogación Ordenanza reguladora da taxa pola recollida de lixo. Exp. 31 AF/15

5. Modificación das seguintes Ordenanzas fiscais:

1. Ordenanza fiscal reguladora do Imposto sobre Vehículos de Tracción Mecánica

2. Ordenanza fiscal reguladora do Imposto sobre Actividades Económicas

3. Ordenanza fiscal reguladora do Imposto sobre Bens Inmobles

4. Ordenanza fiscal reguladora do Imposto s/ Incremento de Valor dos Terreos de Natureza Urbana

5. Ordenanza fiscal reguladora do Imposto s/ Construcións, Instalacións e Obras

6. Ordenanza fiscal reguladora da taxa pola prestación do servizo de Rede de Sumidoiros

7. Ordenanza fiscal reguladora da taxa pola expedición de Documentos Administrativos

8. Ordenanza fiscal reguladora da taxa pola expedición de Licencias Urbanísticas

9. Ordenanza fiscal reguladora da taxa por Ensinanzas Especiáis nos establecementos docentes do Concello

10. Ordenanza fiscal reguladora da taxa por servizos de Instalacións Deportivas e servizos análogos

11. Ordenanza fiscal reguladora da taxa por servizos de Matadoiros, Lonxas e Mercados

12. Ordenanza fiscal reguladora da taxa por ocupación de terreos de uso público municipal con Mercadorías, Materiais de construción, Valados, etc

13. Ordenanza fiscal reguladora da  taxa por Cemiterio Municipal

14. Ordenanza fiscal reguladora da taxa por Tendidos, Tuberías e Galerías

15. Ordenanza fiscal reguladora da taxa por ocupación de terreos de uso público municipal con Mesas, Cadeiras, etc.

16. Ordenanza fiscal reguladora da taxa por Instalación de Quioscos na Vía Pública

17. Ordenanza fiscal reguladora da taxa por Grúa para a retirada de vehículos

18. Ordenanza fiscal reguladora da taxa por instalación de Postos, Barracas, Casetas de Venda, etc

19. Ordenanza fiscal reguladora da taxa por expedición de Licenza de Apertura de Establecementos

20. Ordenanza fiscal reguladora da taxa por Entrada de Vehículos a través de Beirarrúa
1. Aprobación da acta núm. 12/15 de data 17.09.2015.
Pola Presidencia dáse conta da acta indicada no encabezamento deste punto.

O alcalde pregunta se algún membro da Corporación quere formular algunha observación a esta acta.
Non producíndose ningunha intervención, o Sr.Alcalde somete esta acta a votación ordinaria co seguinte resultado.

VOTACIÓN E ACORDO 

O Pleno da Corporación municipal en votación ordinaria e por maioría dos seus membros, coa abstención de Rocío Cambra Castro por estar ausente no Pleno da Corporación anterior, acorda aprobar a acta da sesión n.º 12/15 de data 17.09.2015.

2. Modificación de créditos n.º 63/15
Polo concelleiro de Economía e Facenda, dáse lectura do ditame da Comisión Informativa de Economía e Facenda e Especial de Contas que tivo lugar en data 14.10.2015, que literalmente di:

Ante a existencia de gastos que non poden demorarse ata o exercicio seguinte, para os que non existe crédito no vixente Orzamento da Corporación, faise precisa a modificación de créditos de dito Orzamento baixo a modalidade de transferencia de crédito entre partidas de distinta área de gasto que non afectan a altas e baixas entre créditos de persoal.

Visto o expediente de referencia, relativo á modificación de créditos do Orzamento Xeral para o exercicio 2015, mediante transferencia de crédito, e considerando que, segundo os informes da Intervención de data 07 de outubro de 2015 o expediente cumpre o disposto nos artigos 179  a 180 do Texto Refundido da Lei Reguladora das Facendas Locais, aprobado por R.D.Lexislativo 2/2004, do 5 de marzo, e 40 a 42 do Real Decreto 500/90, así como o establecido nas Bases de Execución do vixente Orzamento,

PROPOÑO

PRIMEIRO. Aprobar inicialmente o expediente de modificación de créditos n.º 63/2015, coa modalidade de transferencia de créditos entre partidas de distinta área de gasto que non afectan a altas e baixas entre créditos de persoal, de acordo ao seguinte detalle:

Altas en partidas de gastos

	PROXECTO
	DENOMINACIÓN
	PARTIDA
	IMPORTE

	
	Mantemento de infraestructuras
	1535.21000
	163.500,00

	
	Limpeza e aseo
	920.22700
	30.080,00

	
	Subvencións
	340.48000
	13.220,00

	
	Outros traballos realizados por outras empresas
	432.22799
	5.000,00

	
	Subvencións
	330.48000
	9.900,00

	
	Actividades culturais
	334.22609
	20.000,00

	
	Subvencións
	321.48000
	1.800,00

	TOTAL
	
	
	243.500,00 €


Baixas en partida de gastos

	PROXECTO
	DENOMINACIÓN
	PARTIDA
	IMPORTE

	
	Xuros préstamos
	011.31000
	63.800,00

	
	Amortización préstamos
	011.91300
	179.700,00

	TOTAL
	
	
	243.500,00 €


Sr. del Río: Afecta a un total, tanto ás partidas de alta como de gasto de 243.500 euros.

SEGUNDO. Expoñer este expediente ao público mediante anuncio inserto no Boletín Oficial da Provincia, por quince días, durante os cales os interesados poderán examinalo e presentar reclamacións ante o Pleno. O expediente considerarase definitivamente aprobado se durante o citado prazo non se houbesen presentado reclamacións; en caso contrario, o Pleno dispoñerá dun prazo dun mes para resolvelas.

A Comisión Informativa, por maioría de votos a favor (05 votos a favor: 03 do grupo municipal do PSOE, 01 do grupo municipal Manifesto Miñor e 01 do grupo municipal Concello Aberto; e 03 abstencións: 02 do grupo municipal do PP e 01 do grupo municipal Iniciativa por Gondomar; e ningún voto en contra) ditaminou FAVORABLEMENTE o asunto.
DELIBERACIÓN:
Sr. alcalde: Grazas, señor Pauliño. Alguén pide a palabra? Señora Natalia Salgueiro, ten vostede a palabra. 

Sr. Salgueiro: Grazas, boas tardes. Ben, primeiro, desculpar a non asistencia do señor Guitián que por motivos de traballo non chegou, non pode estar aquí hoxe. Con relación á modificación orzamentaria que hoxe traemos aquí, preguntar unhas dúbidas que temos ao respecto. Entendemos que as partidas que se declaran á alza no capítulo 4, no capítulo de subvencións, son similares ás que o ano pasado trouxemos nós trouxemos tamén para poder dotar orzamentariamente os convenios e as subvencións de congruencia nominativa. Entón, queriamos saber se novamente a idea é volver a sacar os mesmos importes tanto en convenios como en subvencións? Continúo e despois… Vale, por outro lado, chámanos a atención a partida, de cada partida á alza de actividades culturais tres catro, que é Cultura en 20.000 euros. Hai un par de plenos tróuxose aquí outra modificación que dotaba 4.000 euros máis para a Cultura polo tema do Vitoriano Taibo e agora volvemos a traer 20.000. Eu, é unha pregunta. A ver se nolo pode aclarar o concelleiro ou concelleira da rama. Con data 16 de setembro, o estado de niveis de vinculación da partida de Cultura tiña un saldo, unha consignación dispoñible de 16.336,11 euros ademais dunhas retencións de créditos aínda sen esgotar e as autorizacións e disposicións de gasto tamén sen aplicar. Entón, gustaríanos saber estes 20.000 euros a que se deben? Para que son necesarios incrementalos e despois xa comentamos unha vez que nos respondan o noso sentido do voto, vale? 

Sr. alcalde: Grazas, señora Salgueiro. Señor Gómez ten vostede a palabra.

Sr. Gómez: Boas tardes a todos e a todas. Imos a ver, como saben, o noso grupo e eu dende sempre, nunca estamos de acordo nin é o máis correcto pero o que pasa é que ás veces, é necesario, estas modificacións orzamentarias, non? Para iso, claro, para iso, ten que haber uns orzamentos cada ano, cada curso, como se adoita dicir ten que haber uns orzamentos para iso. Iso sería o normal, que houbera un orzamento e no ano 2015 que estamos, e onde estivera distribuído para todas as áreas o que toca ou o que o goberno que lle toque, pois que o distribúa á súa maneira. Pero claro, aquí levamos sen orzamentos dende o ano, creo recordar, o 2012. Vostedes non son os culpables neste caso porque levan 4 meses no goberno. E ben, espero que en próximos, en próximos cursos que efectivamente haxa orzamento, que este Concello teña orzamento ao principio de ano como ten que telo para que despois non xurdan estas modificacións. Polo cal, ben, iso, que non estamos de acordo con elas pero que ben, nestes casos ás veces si que son necesarias non, como dicía antes. E ben, nós non imos a entrar neste tema e neste punto o Grupo Iniciativa por Gondomar vaise abster. Nun principio nada máis. Moitas grazas.

Sr. alcalde: Grazas, señor Gómez. Señor Pauliño del Río, ten vostede a palabra.

Sr. del Río: Grazas, señor alcalde. Imos ver, señora Natalia preguntaba sobre as subvencións e efectivamente vostede mirará aí que hai unha partida, a 340400, que hai que suplementar 13.220 euros iso é unha partida de subvencións de Deportes. O noso documento base son a partida que vostedes aprobaron no 2014. Haberá algunha que outra modificación que no seu momento explicará a concelleira, pero era evidente que para esta partida que tiña unha subvención, que tiña que ter un montante total de 27.5000 euros e, evidentemente, había que dotalo con 13.220 para chegar a eles. O estado dá partida neste momento está aquí nun..., está o dos niveis de vinculación de esta mañá e para alcanzar esa partida e neste momento ten unha existencia de 14.880 euros máis, os 13.220 que imos aprobar aquí fan un total de 27.550 euros para a subvención deportiva. En canto á seguinte subvención que é a que se dota de 9.900 euros, é unha subvención para Cultura, en concreto. A partida necesaria son 15.000 euros e hai que suplementala con 900, con 9.900 euros, perdón. A partida actualmente que é a 3.30, 48.000 a institucións e familias sen ánimo de lucro e hai, neste momento, unha consignación dispoñible de 5.100 máis as 9.900 que imos a modificar, imos votar mediante esta modificación, queda un total de 15.000 euros son os necesarios e despois, nos queda a outra partida que é a de Educación ANPAS, correcto? Esa partida se vai dotar con 1.800 euros mediante esta modificación orzamentaria, por que? Un pouco o razonamento é o que anteriormente expuxen. Hai consignados 5.200 euros, fan falta 7.000, consígnase 1.800. Iso é un pouco as partidas conforme ás subvencións nominativas que hai que por concorrencia. Despois, hai outras partidas que vostedes teñen aquí. É certo que nas actividades culturais viñeron aquí pero non é suficiente coas que viñeron aquí. Vostedes saben que veñen aí as festas de Nadal, veñen unha serie de actividades culturais e neste momento, a partida que se vai dotar de 20.000 euros que é a 3.34.22.609, ten menos 9.000, 89,22 euros. Eu doulle os datos que eu solicitei dos estados dos niveis de vinculación hoxe pola mañá. Podo facerllos chegar se vostede non me cre e está no seu deber de non crelo, en todo caso, pódeselle dar a través do conduto oficial de Intervención esa partida hoxe pola mañá estaba en 9.089,22 euros e vaise dotar con esa partida de 20.000 euros. Hai unha partida de 5.000 euros para a dirección de obra da Praza de Abastos que se trouxo o outro día unha modificación de crédito para suplementar a modificación, correcto? Faltaban as direccións de obra que se traen aquí e resulta bastante evidente polo estado de contas que hai aquí que o Concello segue traballo, segue facturando. As partidas, cómo están, correcto? E, polo tanto, nos vemos obrigados, isto xa llo explique na Comisión Informativa de facer este traspaso, esta modificación de crédito por mor da súa efectividade. Saben vostedes que isto se aproba aquí hoxe, despois isto vai ao Boletín Oficial da Provincia de Pontevedra, isto ten un trámite que é absolutamente necesario sen o cal non se pode facer unha alegación. Non se pode aprobar definitivamente, ben sexa, a través da resolución das alegacións presentadas, ben sexan de forma automática se non se fai e se ten que volver a publicar e entran en vigor e, polo tanto, estamos a 21 de outubro e tiñamos que coller esta cantidade de 243.500 euros e facer dotar ás partidas que nós vemos que se van a utilizar e á súa vez, se está metendo, e vostede o sabe, porque foi concelleira de Facenda estas modificacións de crédito entre distintos se meten en partidas que teñen xa consignación negativa porque se nós non metéramos estas partidas en onde non houbera consignación negativa, pois estas partidas quedaba aí cravadas. Polo tanto, espero que lle contestara a isto. Ten vostede á súa disposición os estados da subvención. Son as que son, a día de hoxe, non lle podo contestar ao dato se a 16 do 9 do 2015 había saldo nesa partida porque non teño neste momento aquí ese documento, pero si sei o saldo que había a día de hoxe e era, por un lado, a que se establecía, non? Esas tres diferenzas de 13.220, a de 9.900 e a de 1.800 e para chegar as cantidades da subvención, destas subvencións. En canto á contestación, o señor Gómez, dicirlle que este Goberno atopouse en xullo cunhas partidas e cun estado de gastos que é o que hai, que as partidas están en negativo a maior parte delas e o que estamos facendo agora é coller o crédito do único sitio de onde se poden sacar, que é o capítulo que miran aí de partida en gastos e trasladalo a outras partidas para o gasto corrente do normal funcionamento porque, aínda que non haxa cartos para pagar, as facturas seguen chegando. Hai que establecer un plan de pagos e hai que..., e o Concello ten que funcionar con normalidade. 

Sr. alcalde: Moi ben, moitas grazas, señor Pauliño. Señora Salgueiro?

Sra. Salgueiro: Si, unha aclaración. Os convenios nominativos coas entidades están formalizados? Non, porque senón teriamos que habelos traído aquí. Certo ou non? Os convenios, os convenios… Espere un minutiño. A ver, vostede estaba falando duns importes principalmente na área de Deportes. O importe, o importe, teoricamente, que debería ter segundo, igual, se se manteñen os importes do ano pasado, que debería de ter a partida destinada a Subvencións despois desta modificación de crédito en Deportes, quedaría en 52.000 euros. Os 13.220 trouxémolos tamén o ano pasado para poder formalizar, ben, para poder formalizar os convenios nominativos coas entidades, entón, soamente aclarar isto. A partida realmente de Deportes, a partida 4 da área de Deportes. Con este incremento quedaría cun importe de 52.000 euros? Entón, a partir deses 52.000 euros si, que o vostede comentaba, que así se fixo o ano pasado. O ano pasado, a ver, un minutiño por favor. O ano pasado houbo subvencións de concorrencia por importe de 24.500 euros e convenios, polo importante restante ata 52.000 euros. E se non recordo mal son 27.500. En principio, a ver se me poden aclarar isto. 

Sr. del Río: Imos ver, si? Non sei se se me oe ou se non se me oe. Imos ver, as partidas que traemos aquí son as partidas que temos que dotar para a aprobación dos convenios anuais e con estas partidas se dá cumprido coas cantidades que están comprometidas neses convenios. Son as que hai aí neste momento. Despois vostede sabe que hai outros convenios. Hai convenios nominativos e hai convenios por concorrencia, que non é o mesmo, que non é o mesmo. E están aí evidentemente separados, correcto? 

Sra. Salgueiro: Separados na mesma partida porque están así. Sería 52.000 euros en total. Supoño que sería igual que o ano pasado porque a parte, ben, aínda que o estado de niveis de vinculación puidera cambiar dende o 26 de setembro ata o de agora, a partida 3.40, 4.80, tiña un saldo de 38.780. agora dotando con estes 13.000, estariamos nos 52.000 euros. Soamente quería que a concelleira que igual mo pode responder, se quedase igual, se a intención é formalizar os convenios polos mesmos importes do ano pasado e as subvencións en réxime de concorrencia polo mesmo importe. Entón serían 52.000 euros. Si? 

Sr. del Río: Repito, señora Natalia, traemos unha transferencia de crédito aquí para dotar esas partidas, unhas cantidades que son necesarias. Despois hai outras partidas que xa están dotadas, que no montante total sexan 54, son, pero, evidentemente, o que traemos aquí é para dotar estas partidas e en canto a ese saldo, eu non llo podo dicir. 

Sra. Salgueiro: Entendo perfectamente. Entendo perfectamente. Entendo perfectamente, pero ben, eu pregunto o que me parece e vostede contesta o que lle dá a gana. A cuestión esa. Os convenios, os convenios nominativos non están comprometidos aínda porque para comprometelos eu creo recordar que os hai que traer aquí. Entón comprometidos non están, vale? Perfecto. Por outra parte, soamente un comentario que fixo vostede que as partidas quedaban como quedaban, repito, eu teño os datos o 16 de setembro. Non os teño actualizados, pero o crédito dispoñible do total do orzamento era preto dun millón de euros. Claro, vostede di agora que non había cartos, pero era preto dun millón de euros o que quedaba dispoñible o 26 de setembro. Pois claro, vostede fixo mención dunha partida en negativo que é a que agora se compensa con esta modificación de crédito pero vostede saben case mellor cá min que os estados de nivel de vinculación non son por partidas individuais senón por grupos globais, vale? Pois nada, moitas grazas. O noso voto vai ser unha abstención. Grazas.

Sr. alcalde: Grazas, señora Salgueiro. Señor Pauliño del Río ten vostede a palabra para cerrar. 

Sr. del Río: A verdade é que me encantaría ter un millón de euros dispoñibles. Sería a verdade, a verdade é que sería boa cousa, pero mire, en mantemento de infraestrutura na 15.35.21.00 hai -170.000 euros en negativo. 

Sr. Alcalde: Grazas, señor Pauliño. Señora Salgueiro, señor Gómez polas súas intervencións. Se non hai ningunha intervención máis sometemos á votación este punto número 2: Modificación de crédito núm. 63/2015. 
Non producíndose ningunha outra intervención, o Sr. Alcalde somete esta proposta a votación ordinaria co seguinte resultado.

VOTACIÓN E ACORDO 

O Pleno da Corporación Municipal en votación ordinaria e por maioría dos seus membros presentes: 10 votos a favor: 4 do Grupo Municipal do PSOE, 3 do Grupo Municipal Manifesto Miñor, 3 do Grupo Municipal Gondomar Concello Aberto; 06 abstencións: 3 do Grupo Municipal do P.P. e 3 do Grupo Municipal I.X.G.; e ningún voto en contra, acorda aprobar a proposta arriba transcrita.

3. Modificación Ordenanza fiscal reguladora da taxa polo servizo de distribución e abastecemento de auga. 35 AF/15

Polo concelleiro de Economía e Facenda, dáse lectura do ditame da Comisión Informativa de Economía e Facenda e Especial de Contas que tivo lugar en data 14.10.2015, que literalmente di:

Asunto: Modificación da Ordenanza Fiscal reguladora da Taxa por servizos de distribución de auga, gas, electricidade e outros abastecementos públicos incluídos os dereitos de enganche de liñas e colocación e utilización de contadores e instalacións análogas, cando ditos servizos ou subministros sexan prestados por entidades locais

En relación co expediente relativo a modificación da Ordenanza Fiscal reguladora da Taxa por servizos de distribución de auga, gas, electricidade e outros abastecementos públicos incluídos os dereitos de enganche de liñas e colocación e utilización de contadores e instalacións análogas, cando ditos servizos ou subministros sexan prestados por entidades locais, en cumprimento do preceptuado polo artigo 22.2.e) da Lei 7/1985, de 2 de abril, Reguladora das Bases de Réxime Local.

Vistos os informes económicos presentados en data 22/09/15 e 07/10/15 pola entidade prestadora do servizo de subministro e distribución de auga do Concello de Gondomar.

E visto o informe de Intervención de data 07  de outubro de 2015,

Proponse ó Pleno da Corporación a adopción do seguinte acordo: 

Primeiro.- Aprobar provisionalmente a modificación da Ordenanza Fiscal reguladora da Taxa por servizos de distribución de auga, gas, electricidade e outros abastecementos públicos incluídos os dereitos de enganche de liñas e colocación e utilización de contadores e instalacións análogas, cando ditos servizos ou subministros sexan prestados por entidades locais, co fin de adaptalas a lexislación vixente e actualizar as tarifas, nos termos previstos no expediente, xuntando os proxectos das Ordenanzas Fiscais en cuestión. A modificación das tarifas quedan establecidas nas seguintes contías:

	TAXA 2016

TARIFAS SERVIZO MUNICIPAL DE ABASTECEMENTO DE AUGA POTABLE

	1ºAutorización Conexión
	
	
	
	

	Cota de conexión
	
	
	
	

	2º Consumo Trimestral
	
	
	
	

	
	DOM. E COM.
	INDUST.
	OBRAS
	AUGA  ALTA

	Cota fixa   €/ab.trim
	10,8014
	10,8014
	10,8014
	10,8014

	Consumo
	
	
	
	

	1º Bloque: dende 0 a 50 m3 /trim  €/m3
	0,3601
	0,4800
	0,6001
	0,3240

	2º Bloque: dende 50 a 100 m3 /trim €/m3
	0,3601
	0,6001
	0,6001
	0,3240

	3º Bloque: dende 100 a 200 m3 /trim €/m3
	0,6601
	0,7201
	0,7201
	0,3240

	4º Bloque: dende 200 a 300 m3 /trim €/m3
	0,8401
	0,7201
	0,8898
	0,3240

	5º Bloque:  >300  m3 /trim €/m3
	0,8401
	0,7201
	1,1123
	0,3240


	TAXA 2016

PREZO DE ACOMETIDAS

	Prezo de acometidas dos seguintes elementos:

	
	
	
	
	

	A) Materiais
	
	
	
	

	- Colarín  de toma
	
	
	
	

	- Enlaces
	
	
	
	

	- Tubería de P.E.B.D. de 1 a 5 metros
	
	
	
	

	- Chave de paso
	
	
	
	

	- Arquetiña de 15×25
	
	
	
	

	
	
	
	
	

	B) Obra Civil
	
	
	
	

	- Arqueta para colocación de tapa de 15×25
	
	
	
	

	- Apertura e peche de zanxa de 1 a 5 metros
	
	
	
	

	Os prezos son diferentes dependendo do diámetro da acometida e do tipo de reposición a facer na zanxa:

	Diam. Acom.
	Terra (A)
	Asfalto (B)
	Baldosa-Acera (C)

	¾
	199,26
	273,19
	317,15

	1
	218,73
	281,79
	335,50

	1+½
	289,60
	353,37
	407,07

	2
	344,67
	407,07
	461,49

	Acometidas de máis de 5 metros. Incremento por metro adicional:

	Diam. Acom.
	Terra (A)
	Asfalto (B)
	Baldosa-Acera (C)

	¾
	10,78
	12,67
	18,06

	1
	23,76
	25,66
	31,05

	1+½
	28,62
	30,37
	35,76

	2
	30,27
	43,27
	47,99


	TAXA 2016

PREZO DE CONTADORES

	Instalación do contador (15/20 mm) en batería ou similar

	13mm
	90,33

	15mm
	90,33

	20mm
	113,66

	Instalación do contador superior a 20 mm

	Realizarase un orzamento previo.

	Contadores sen instalación

	13mm
	67,37

	15mm
	67,37

	20mm
	90,70

	25mm
	147,71

	30mm
	206,52

	40mm
	320,22

	50mm
	699,48

	65mm
	867,11


	TAXA 2016

OUTRAS TARIFAS

	Xestión de cobro a impagados

Cobro aos abonados morosos dos gastos ocasionados pola comunicación dos recibos pendentes de pago
	4,65

	Desprecintado de contadores

Por desprecintado dun contador despois dunha baixa voluntaria ou por expediente de corte de subministro
	20,30

	Conexión á rede de contadores e precintado de racores

Por conexión á rede dun contador instalado por persoal alleo ao servizo e precintado de racores
	20,30

	Comprobación de contador do abonados con contador patrón

A petición do abonado, comprobación da medición do seu contador con contador patrón
	20,30


*NOTA: Tódolos prezos veranse gravados co IVE correspondente.

Segundo.- Expoñer este expediente ao público mediante anuncio inserto no Boletín Oficial da Provincia, por trinta días hábiles, durante os cales os interesados poderán examinalo e presentar reclamacións ante o Pleno. O expediente considerarase definitivamente aprobado se durante o ditado prazo non se teñan presentado reclamación sao expediente, sobre a base do recollido no artigo 17.3 do Real Decreto Lexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais.

A Comisión Informativa, por maioría de votos a favor (05 votos a favor: 03 do grupo municipal do PSOE, 01 do grupo municipal Manifesto Miñor e 01 do grupo municipal Concello Aberto; e 03 abstencións: 02 do grupo municipal do PP e 01 do grupo municipal Iniciativa por Gondomar; e ningún voto en contra) ditaminou FAVORABLEMENTE o asunto.
DELIBERACIÓN

Sr. Alcalde: Moitas grazas, señor del Río. Intervencións? Señora Salgueiro. Ten a palabra.

Sra. Salgueiro: Grazas, alcalde. Ben, neste sentido, trátase dunha aprobación inicial. Este Grupo, ben, ímonos abster pois as alegacións no período que corresponda. Si dicir que son curiosos os cambios de criterio do actual Goberno porque en decembro do 2013, a última vez que o Goberno anterior trouxo a mesma modificación de crédito, o actual alcalde manifestou amplamente o seu voto en contra pola situación que consideraba que estaban pasando os veciños. Non sei se neste momento considera que, o Goberno Central non o está facendo tan mal e se a situación vai a mellor, vós soamente é estar sentado no outro lado do…, cambia de opinión. O noso Grupo vaise a abster, grazas. 

Sr. Alcalde: Grazas, señora Salgueiro. Señor Gómez está no uso, ten vostede o uso da palabra. 

Sr. Gómez: Imos ver, son consciente de que todas as cousas se teñen que ir adaptando e o correcto, pero ben, pero seguimos estando en momentos críticos, neste país, a situación, a veciñanza está moita xente sen traballo, nunha situación de crise aínda. Eu penso que non é momento para subir taxas, sendo conscientes de que o Concello si que necesita ingresos, pero creo que hai forma de conseguir ingresos por outras vías, non? Cousas que ao mellor non veñen ao caso neste momento, pero axilizando un plan urbanístico pronto, taxa de solicitude de licenzas habería máis ingresos no Concello. Hai moitas formas de xestionar e de facer para conseguir, pois, máis ingresos no Concello. Eu penso que non é o momento de subir unha taxa que é o 3,41%. E ben, non son momentos de subir, de someter o que, os veciños, a veciñanza de Gondomar ao momento de pagar máis por unha taxa. Nós, o noso Grupo, Iniciativa por Gondomar, estamos en contra de que o Goberno, de que o Concello de Gondomar paguen máis neste caso. E non estamos de acordo para nada neste incremento, polo cal, o noso voto vai ser en contra. Aínda que, iso, a aprobación inicial, pero ben, xa dende o principio, independente doutras cousas, estamos totalmente en contra diso. Como dicía antes, o noso voto nesta vez vai ser en contra. Moitas grazas.

Sr. Alcalde: Grazas a vostede, señor Gómez. Ten a palabra o concelleiro de Economía e Facenda, o señor Pauliño del Río.

Sr. del Río: Grazas, señor alcalde. Ben, eu non sei os cambios de criterio, pero ao mellor non era un bo momento neste Pleno para falar de cambios de criterio porque creo que ao mellor neste Pleno vai ser que efectivamente ás veces un está nun lado e outros noutro e non cambia. Outros si. Resulta… Imos ver, hai un contrato cunha concesionaria de subministro de auga e tratamento municipal que ese subministro está suxeito á famosa fórmula polinómica que non lles vou a explicar aquí. Unha vez máis, a famosa fórmula polinómica. Durante o ano 2013 e 2014 os veciños non notaron, non notaron, vía directa o incremento do recibo da taxa da obra. Iso non significa que non a pagaran. E agora explicarei por que. Evidentemente cando no 2013 e no 2014 a empresa concesionaria de lixo trouxo a famosa fórmula polinómica e entón no Concello, eu creo recordar que fixen un recurso porque vin que estaba, na miña opinión, mal calculada. Ao final e en ámbolos dous casos, non se trouxo a aprobación definitiva. Quedouse aí. Creo recordar que en ambos casos era por un problema na aplicación da fórmula polinómica e de bastantes factores, que interveñen pois os materiais. Intervén man de obra, o IPC, etc., etc. Di o cálculo da man de obra que está asociada ao Convenio dos traballadores, non estaba ben calculado en ámbalas dúas fórmulas, en ámbolos dous casos e polo tanto non se pasou o recibo e se quedou, está conxelado por dicilo dalgunha maneira por así dicilo dende o 2013, pero o recibo pagouse e o aumento pagouse. Por que? Porque evidentemente a empresa concesionaria rectificou a súa fórmula. Foi calculada por Intervención deste Concello e pasou un recibo evidentemente para que unha vez feita a fórmula polinómica e non dando tempo ao Goberno Municipal a traer a taxa para a súa aprobación en tempo e forma, evidentemente non se repercutiu os veciños de forma directa. Pero todos, porque o Concello é de todos, e é unha maquinaria que funciona ao servizo da veciñanza, tivo que pagar a taxa da auga, e ese cobro, e ese pago da taxa da auga que a nós, que nos supuxo un cobro polos veciños, pois evidentemente o que se gastou aí non se gastou noutras cousas. Correcto? É dicir, o Concello tivo que facer fronte a eses gastos e ese incremento desa tarifa por fórmula polinómica e tivo que gastar eses cartos aí que normalmente os terían que pagar os veciños e as veciñas. Se os gasta na auga non os gasta noutras cousas como é porque os recursos son finitos, as necesidades infinitas e, polo tanto, isto é o que traemos hoxe aquí e curiosamente é porque, curiosamente creo recordar que a taxa do 2015 era superior a este 3,41, era 4 coma, 4 coma algo, 4,80 e algo, é dicir que neste momento hai que aplicar a fórmula, así nolo dixo, así nolo transmitiu a empresa. Nós revisamos esa taxa. Miramos que había tres ou catro conceptos novos contributivos e que viña sen estudos de custes. Se lles requiriron eses estudos de custes desta empresa, efectivamente, esta empresa trouxo estes estudos de custes que estimara pertinentes e hai unha suba de 3,41 euros con respecto ao ano 2012 porque no 2013, no 2014 e no 2015 non se aplicou esa suba co cal, digamos que os veciños non van ter unha suba do 3,41 porque xa houbo dous anos que o Concello, a Administración Municipal, asumiu as respectivas subidas de custe desta taxa. En todo caso consideramos que esta empresa, creo recordar que lle queda un ano de contrato, non moito máis. Creo que lle queda un ano, pero en convenio había que asumir este custe da fórmula polinómica que é algo onde nós non podemos dicir nada, simplemente ver que se aplica con corrección. Visto que se aplica con corrección, o trouxemos ao Pleno porque evidentemente hai que dar elementos ás relacións contractuais e da Administración Municipal. 

Sr. Alcalde: Grazas, señor del Río. Señor Gómez, ten vostede a palabra.

Sr. Gómez: Imos ver, estou de acordo co que di o señor del Río, pero ben, de acordo en parte, non? Porque si que o Concello, porque non todas as taxas que hai as pagan os veciños, por exemplo, a taxa do lixo. Pagamos cada ano 50 e algo euros, o que paga toda a veciñanza non dá para pagar todo o que pide a empresa da recollida do lixo. Paga unha parte o Concello. O da auga exactamente igual, non dá. Non lle imos subir nestes momentos. Hai que esperar a outro momento a facer un contrato con outra empresa. Vostede di que lle queda un ano e teñen tempo de subir, a subida en parte da taxa, neste caso, o que nos custa, por poñer un exemplo, do lixo ou posiblemente doutras cousas, pero se é verdade que o Concello paga esa parte, non fai outras cousas. Pero ben, non é tanto, é un 4,1% que iso non é necesario subir á veciñanza de Gondomar un 4,1% . Ao mellor non fai unha das outras obras, per ben, se non se colocan flores no centro de Gondomar, por poñer un exemplo, non é unha crítica ás flores, non se colocan as flores e hai algún veciños que prefiren que non lle suban a auga e non ter as flores. Paso sen as flores, pero que non me suban a auga. Entón, si que se pode facer. Pode pasar sen outras cousas, pero non subirlle á auga un ben que é necesario. Ninguén pode vivir sen ter auga na súa vivenda. Entón unha cousa tan necesaria como é a vida, que é como auga e sen o aire non vivimos. Eu penso que estamos, que están errados completamente en subir neste caso a taxa, a taxa da auga e como dixen antes, pois si que estamos en contra e imos votar en contra. Aproveito, nun pleno extraordinario, non vai haber preguntas pero como estamos co tema da auga, se me pode contestar o alcalde ou o concelleiro. O tema de auga de Vilaza non está municipalizado, non? Eu sei que no Goberno algo se levara, se poden contestar aproveito para este punto. Se mo poden contestar. Nun principio nada máis. Moitas grazas. 

Sr. Alcalde: Grazas, señor Gómez. Señor del Río?

Sr. del Río: Ben, este Goberno considera que trae vinte e tantas ordenanzas fiscais e só sube esta. Iso con imperativo contractual coa empresa. É certo que ao mellor a auga é un recurso escaso e importante. Claro, como que hai máis do 50% da poboación de Gondomar que non ten subministro de auga corrente municipal e estamos no 2015. Repito, máis do 50% dos veciños e veciñas de Gondomar teñen traídas privadas ou pozos, co cal… Ben, neste asunto, tal vez, algo máis de rigor entraría. A suba dunha taxa por imperativo contractual sobre 25 que traemos aquí, creo que é bastante razoable e o esforzo que vai facer o Goberno Municipal é bastante importante porque supoño que falaremos a continuación, pero este Goberno vai deixar no peto dos veciños e veciñas de Gondomar un millón de euros que podía recadar para o exercicio 2016. E, non obstante, non o vai facer. Non o vai facer porque consideramos que hai unha serie de compromisos que levamos loitando por eles e que os imos a cumprir agora que temos a posibilidade, xa que somos Goberno, correcto? Pero vai haber un millón de euros que este Goberno puido recadar e que non o vai facer. Precisamente porque está nun momento de penuria económica para a maioría social. O Goberno ten que ser solidario con iso e vai ser solidario a través das ordenanzas fiscais, e vaino facer. Polo tanto, nós consideramos que se este Goberno vai a deixarlle aos veciños e veciñas de Gondomar un millón de euros nos petos para que poida xestionar mellor nun momento como no que está agora na súa economía familiar, o 50% que ten auga corrente municipal que se lle suba un 3,41% cando leva dous anos conxelada a taxa, parécenos bastante razoable. Grazas.

Sr. Alcalde: Grazas, señor del Río. E algunha intervención máis? Ben, contestándolle ao señor Gómez á pregunta que me facía, ben, non receptiva. Si que non temos inconveniente en adiantarlle a municipalización da auga de Vilaza. Ben, un expediente que deixou medianamente ou irregularmente o Goberno anterior enriba que eu para pór garantía xurídica e ademais política lle diría que mal imos con ese tema. E eu invítolle a que mañá veña vostede a ver o expediente que gustosamente lle digo como está, con papeis. Doulle fotocopia, pero podería darlle, iso agora mesmo está pendente do ditame do Consello Consultivo da Xunta de Galicia, porque obran informes contrarios a ese expediente por parte do asesor xurídico do Concello, dos técnicos municipais e por garantía xurídica e por garantía ademais dos propios veciños está agora mesmo pendente de ditame do Consello Consultivo da Xunta de Galicia, pero si en prexuízo de adiantarlle iso a verdade é que me alegra de que me faga esta pregunta como todas as que me fai que mañá ou o animo e o convido a que veña, de mañá ou de tarde ou á finde semana. Eu estou aberto. Veña e se atopará cun expediente que a verdade non ten desperdicio. Convídoo a que o faga. Grazas. Si? Señor Gómez.

Sr. Gómez: Si, o venres pasarei. O venres pola mañá.

Sr. Alcalde: Vale, pois tómolle a palabra. Pois o venres e ademais téñollo… Ademais adiántolle que o terei ademais fotocopiado pola tarde para que non teña que estar aí moito tempo e falamos dese tema, vale? Grazas. 

Sr. Gómez: Grazas, alcalde.

Sr. Alcalde: Ben, se non hai máis intervencións, sobre este punto, entón sometemos á votación ao mesmo.
Non producíndose ningunha outra intervención, o Sr. alcalde somete esta proposta a votación ordinaria co seguinte resultado:
VOTACIÓN E ACORDO 

O Pleno da Corporación Municipal en votación ordinaria e por maioría dos seus membros presentes: 10 votos a favor: 4 do Grupo Municipal do PSOE, 3 do Grupo Municipal Manifesto Miñor, 3 do Grupo Municipal Gondomar Concello Aberto; 03 abstencións: do Grupo Municipal do P.P.; e 03 votos en contra: do Grupo Municipal I.X.G., acorda aprobar a proposta arriba transcrita.

4. Derrogación Ordenanza reguladora da taxa pola recollida de lixo. Exp. 31 AF/15

Polo concelleiro de Economía e Facenda, dáse lectura do ditame da Comisión Informativa de Economía e Facenda e Especial de Contas que tivo lugar en data 14.10.2015, que literalmente di:

Asunto: Derrogación Ordenanza reguladora da taxa pola recollida de lixo

En relación co expediente relativo á supresión da taxa pola recollida de lixo, en cumprimento da Providencia desta Concellería de data 28 de setembro de 2015, emito a seguinte proposta, 

ANTECEDENTES DE FEITO

Primeiro. As entidades locais teñen autonomía para establecer e exixir tributos de acordo co previsto na lexislación do Estado reguladora das Facendas Locais e nas Leis que diten as Comunidades Autónomas nos supostos expresamente previstos naquela.

Do mesmo xeito se establece que a potestade regulamentaria dos concellos en materia tributaria exercitarase a través das Ordenanzas Fiscais reguladoras dos seus tributos propios.

É competencia das entidades locais a xestión, liquidación, recadación e inspección dos tributos propios, sen prexuízo das delegacións que se poidan outorgar a favor das entidades locais de ámbito superior ou das respectivas Comunidades Autónomas.  Neste caso existe acordo de delegación aprobado polo Pleno da Corporación polo que se delega a xestión. Liquidación e recadación desta Taxa ao ORAL.

Os acordos de establecemento, supresión e ordenación de tributos locais, así como as modificacións das correspondentes Ordenanzas Fiscais, serán aprobados, publicados e entrarán en vigor de acordo co disposto nas normas reguladoras da Imposición e Ordenación de tributos locais.

O Texto refundido da Lei de Facendas Locais establece que salvo o IBI, IAE e IVTM, as entidades locais deberán acordar a imposición e supresión dos seus tributos propios, e aprobar, modificar ou derrogar  as correspondentes ordenanzas fiscais reguladoras dos mesmos.

Tendo en conta o anteriormente exposto e que para o exercicio fiscal do 2016 se producen as seguintes circunstancias:

· Xa non está en vigor o Plan de Axuste aprobado polo Pleno da Corporación Municipal de Gondomar o 30 de marzo de 2012.

· O Plan Económico-Financeiro do Concello de Gondomar para os exercicios 2014 e 2015 rematou.

· A non existencia do Convenio Marco de Colaboración entre a Deputación de Pontevedra e o Concello de Gondomar para a prestación, por parte da Deputación, do servizo de recollida e tratamento de residuos sólidos urbanos.  Quedando sen efecto e as consecuencias derivadas sobre taxa e o seu posible impacto da súa asunción mediante a retención do IBI e IAE.

Tendo ademais en conta que para o exercicio fiscal do 2016 tense previsto o cobro e recadación da taxa do lixo correspondente ao exercicio 2015 no segundo período de cobranza que resulte da aprobación do calendario fiscal do ano 2016.

E tendo en conta que os veciños e veciñas de Gondomar deben contribuír ao sostemento dos gastos públicos mediante un sistema tributario xusto inspirado nos principios de igualdade e progresividade que en ningún caso debe ter alcance confiscatorio e para reparar a inxustiza que se produciría ao ter que facer fronte nun mesmo exercicio fiscal a dous recibos da Taxa pola Recollida do Lixo e polo que resulta necesario proceder á derrogación da Ordenanza municipal que regula a devandita Taxa.

Segundo. Con data 28 de setembro de 2015, emitiuse informe de Intervención en relación coas consecuencias da supresión da Taxa.

LEXISLACIÓN APLICABLE

A Lexislación aplicable nesta materia está recollida en:

· Os artigos 15 ao 21 e 24 e 25 do Real Decreto Lexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais.

· Os artigos 22.2.e), 47.1 e 107 da Lei 7/1985, de 2 de abril, Reguladora das Bases do Réxime Local.

· artigo 6 da Lei 8/1989, de 13 de abril, de Taxas e Prezos Públicos.

Visto canto antecede, considérase que o expediente seguiu a tramitación establecida na Lexislación aplicable procedendo a súa aprobación provisional polo Pleno deste Concello, de conformidade co previsto no artigo 22.2.e) da Lei 7/1985, de 2 de abril, Reguladora das Bases do Réxime Local, por maioría simple dos membros presentes.

Por iso, de conformidade co establecido no artigo 175 do Real Decreto 2568/1986, de 28 de novembro, polo que se aproba o Regulamento de Organización, Funcionamento e Réxime Xurídico das Entidades Locais, o que subscribe eleva a seguinte 

PROPOSTA
PRIMEIRO. Aprobar inicialmente a derrogación da Ordenanza fiscal reguladora da taxa pola recollida de lixo polos motivos expostos nos antecedentes manifestados anteriormente.

SEGUNDO. Dar ao expediente a tramitación e publicidade preceptiva, mediante exposición do mesmo no taboleiro de anuncios deste Concello e no Boletín Oficial da Provincia, por prazo de trinta días hábiles, dentro dos que os interesados poderán examinalo e expor as reclamacións que estimen oportunas.

TERCEIRO. Considerar, no caso de que non se presentasen reclamacións ao expediente, no prazo anteriormente indicado, que o Acordo é definitivo, en base ao artigo 17.3 do Real Decreto Lexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais.

A Comisión Informativa, por maioría de votos a favor (05 votos a favor: 03 do grupo municipal do PSOE, 01 do grupo municipal Manifesto Miñor e 01 do grupo municipal Concello Aberto; e 03 abstencións: 02 do grupo municipal do PP e 01 do grupo municipal Iniciativa por Gondomar; e ningún voto en contra) ditaminou FAVORABLEMENTE o asunto.
DELIBERACIÓN

Sr. Alcalde: Grazas, señor del Río. Pide a palabra algún voceiro? Señora Salgueiro está vostede no uso da palabra. Grazas.

Sra. Salgueiro: Grazas. Ben, neste punto imos votar en contra e nos pronunciamos dende un principio por coherencia entre outras cousas vostedes xustifican ou comentan que no quiere cargar a los vecinos con dos recibos en el mismo año, por supuesto que nosotros nunca quisimos cargar a los vecinos con dos recibos en el mismo año. Nosotros establecimos un calendario con el ORAL, que creo que usted lo leyó con detalle, vale? Con diferentes períodos de cobro para poder distanciar los recibos anuales del cobro de la basura. Es más, ustedes pueden fijar el siguiente calendario y pagar el recibo a año vencido que también puede caber esa posibilidad. Si pagan el recibo a año vencido. De momento no van a pagar dos recibos en el mismo año. Pero ustedes como Gobierno firman la teoría y bueno van a sacar hacia adelante su propuesta. Precisamente quiero leer una de las frases que en las conclusiones la interventora informa y que dice que: “supondrá un quebranto económico-financiero y orzamentario del ayuntamiento de Gondomar de la retirada de la tasa”. Repito, a nosotros, a ver, nosotros aplicamos en su día la tasa de la basura porque como también leyó en el detalle de la exposición que formaba parte que también lo dice la interventora, además, en su informe formaba parte del Plan Económico-Financiero que por un lado, primero el Plan de Ajuste que se canceló el año pasado, creo recordar y el Económico-Financiero que termina este año. Fue una de las medidas que se puso en marcha. También decir que nosotros como órganos del Gobierno también congelamos, no subimos ninguna de las ordenanzas como ustedes acaban de decir que también harán ustedes. Sí que pusimos en marcha y empezamos a cobrar la tasa de la basura. Bueno, en resumidas cuentas, nosotros viendo los informes de Intervención y por coherencia política y porque creemos que hay fórmulas para poder, pues, facilitarle el pago del recibo de la basura a los vecinos, porque, dicho sea de paso, un vecino de Gondomar que cobre 2.000 euros al mes, va a pagar, o va a dejar de pagar por uno que cobre 200 o cobre 1.000. pues quizás hubiese sido más conveniente pues la cláusula que modifica el resto de las ordenanzas que traen hoy aquí pues igual establecer un tipo de criterio, pero sí creemos que no es acertado, teniendo en cuenta lo que dice claramente la interventora en su informe retirar así de esta forma la tasa de la basura. Retirarla y según tengo entendido volver a aprobarla el próximo año. No sé. Nuestro voto va a ser en contra. Gracias.

Sr. Alcalde: Grazas, señora Salgueiro. Señor Gómez, ten vostede a palabra. 

Sr. Gómez: Ao señor Gómez dálle a risa. Imos ver, esta moción, eu, o Grupo Iniciativa por Gondomar recorda hai dous plenos unha moción pedindo a (...) do pago do imposto do lixo do 2016. Claro, votaron en contra, non? A sorpresa miña non? Cando noutras ocasións en lexislaturas anteriores e as votaran a prol incluído eu que estaba na oposición ao igual que parte de vostedes, non? E ben, o outro día a sorpresa si que foi grande e ben, a do 2015 de devengo. Cambiámola aquí e fixemos a do 2016. A miña sorpresa foi que o outro día votaron en contra, non? E dicía o señor del Río que o señor Gómez bailaba a yenka e bailou e todo. A min gustaríame que bailara señor del Río porque eu non sei se vostede baila a yenka ou o que baila porque polo que miro fai, porque vostedes son o Goberno, van a votar a prol dela, claro. Imaxino, porque se traen un punto vano a votar a prol. E é exactamente o mesmo que trouxo o Grupo Iniciativa por Gondomar o outro día pedindo a abstención do pago do imposto do lixo do ano 2016, agora vostedes o traen aquí para o mesmo. Eu a verdade é que non entendo nada. Eu a verdade é que non sei a que xogan e que están facendo. É que de verdade, e ben, como Iniciativa por Gondomar como neste momento como os meus dous compañeiros e mais eu como na anterior lexislatura cando eu estaba só sempre estivemos de acordo que non se pagaran dous recibos nun ano ou apoiei sempre creo a convocatoria da Corporación que aquí a levou que eu lle aprobei aquí a súa moción. Non quero recordar outra vez, señor Ferreira, señor alcalde, que non foi o señor Gómez o que aprobou a taxa do lixo. Aprobouna o Goberno do Partido Popular, 7 concelleiros, un deles o que agora é o seu secretario, que era concelleiro e tenente alcalde naquel momento, e dous do CDL. Non eu. E neste caso, trouxen o outro día, trouxen unha moción e ben, Antonio Araúxo trouxo unha moción, a que apoiei. O outro día non votaron a prol, votaron en contra dela e agora van votar a prol. Nós non imos facer igual ca vostedes, nós imos votar a prol. Nós queremos que non se pague de ningunha maneira, a veciñanza de Gondomar non pode pagar dous recibos nun ano. Non, non pode ser. Polo cal, nós si que lle imos votar a prol. Nós seguimos na mesma liña. Exactamente na mesma liña. Imos votar a prol diso. En principio nada máis. Moitas grazas. 

Sr. Alcalde: Grazas, señor Gómez. Dicirlle que case é igual, pero non é igual, é parecido do que vostede fala do que falamos nós. E nada máis darlle viaxe e grazas. Señor del Río? Ten vostede a palabra. 

Sr. del Río: Grazas, señor alcalde. Empezarei dicindo no nome do Goberno que nós é certo que se puxo esta taxa no 2012, que estableceu o Partido Popular e a maiores estableceu un calendario. Por certo, calendario… Non me oe? Ben, repito, non se preocupe. Dicía que esta era unha taxa que vostedes volveron traer en vigor. Ben é certo que tamén foi o seu partido no que nun momento de despelote absoluto decidiu eliminar, enmascarar unha lenda urbana que se chama IBI aínda por riba rula por Gondomar ás veces unha mentira machacada repetidamente pois parece que ten o seu efecto. E é certo que a maiores vostedes estableceron un calendario que é curioso, que é un calendario que nós coñeciamos cando tivemos acceso ao Goberno non cando estaban vostedes que nunca quixeron dicir cando tiñan ese calendario feito. Hai preguntas repetidas a saber e o señor Fernando Guitián que non está aquí, que escuso de poñer na súa boca algo dunha persoa ausente que non pode argumentar o que estime pertinente e ese calendario estaba, foi a raíz de que nós puidemos votar a esta historia cando nos demos de conta deste asunto. Mire, a taxa do lixo claro que se pode pagar, a ano vencido. Claro. Segundo a Lei tributaria establece unha marxe de catro anos para poderlle reclamar calquera débeda tributaria a un contribuínte. Pero estamos falando disto. Estamos falando de que a Administración Municipal ten que funcionar como mínimo cun mínimo de rigor. Creo recordar que vostede tamén dixo que se facía isto porque había que liquidar as contas, que había un Plan Económico e que había moitas cousas e que había un crédito ICO que non nos imos repetir aquí, porque xa todos nos imos coñecendo, verdade? E dos famosos 200.000 euros en xuros tirados ao lixo. Non contentos con isto, vostede en compañía doutros, o señor Gómez, decidiron declarar incompetente a este Pleno no tema da taxa do lixo, é dicir, darllo á Deputación. Ao mellor ao señor Gómez… chámame a atención cando un machacadamente ten que repetir varias veces algo. Non sei se é… non vou ser eu quen xulgue as súas consciencias, señor Gómez, pero xa non é a primeira vez que vostede di aquí: “Non son eu quen aprobou a taxa do lixo en Gondomar”. Non sei por que o di tan machaconamente como se fora unha especie de San Benito que vostede ten ou unha culpa que pulula. Non son quen para meterme na súa conciencia, pero si son quen politicamente para xulgar os seus actos e os seus actos indican claramente que vostede votou a prol de declarar a este Pleno incompetente na taxa do lixo e que si o seu voto, a Deputación Provincial neste momento fora competente e o concurso se levara a cabo, nin vostede podía traer a moción que vostede trouxo, nin nós poderiamos derrogar a taxa do lixo porque declaraba a este Pleno incompetente no tema da taxa do lixo de Gondomar e vostede non votou unha vez. Díxenllo a outra vez, votou tres veces a prol de declarar a estes representantes veciñais como son os 17 que estamos aquí. Todos somos representantes veciñais, verdade? De declararnos incompetentes. En ningunha parte da oposición, intentou por todos os medios que tal vez por unha falta de eficacia, tal vez por unha falta de eficiencia, é evidente que vostedes non puxeron ao cobro a taxa do 2013 cando puideron facelo e non o fixeron. Aquí non o fixeron e a partir de aí hai un problema. E a partir de aí se acumulan unha serie de recibos nuns exercicios que non é o natural. E a partir de aí, evidentemente, se somete o veciño e a veciña a unha inxustiza como é cobrarlle varias taxas do lixo inevitablemente nun mesmo exercicio, a non ser que alguén crea que imos a estar cunha taxa aí colgada, colgado. Non é razoable, é dicir, o normal é que no mesmo exercicio fiscal se produza o devengo e o cobro do tributo. Aínda que non é o mesmo o momento do devengo que dá a elixibilidade do tributo e é evidente que no mesmo exercicio fiscal se ten que producir ambos conceptos tributarios, e non se produce. Dende a oposición estivemos aquí, fixemos moitas cousas. Trouxemos mocións, convocamos un pleno, que foi torpedeado para iniciar o expediente para a revogación da taxa do lixo, verdade? Etc., etc. E agora cando vostede trouxo unha moción de urxencia. Unha mocións, perdón, no anterior Pleno para a derrogación do 2015 por parte deste Goberno, se lle dixo dúas cousas: vostede e ao resto dos corporativos. Se lle dixo: non se pode derrogar a taxa do 2015 porque está devengada e, en segundo lugar, ten a promesa de que iso non se vai volver producir. Os veciños e veciñas de Gondomar non van cobrar, a pagar máis dun exercizo por exercizo fiscal e vostede non nos creu. Ben, agora quen ten vostede a demostración de que si que había que crer cando este Goberno lle dixo que non se preocupara e vostede dixo que: ben, que non o sabía, que ao igual tiña outro e que patatín e patatán e que a ver que pasaba porque nunca se sabe o que pode pasar. E eu que falei daquela, que non era o Goberno, lle dixemos: non se preocupe, llo dixemos aos veciños, aos corporativos e a vostedes en concreto que non se preocuparan porque ese tema se ía solucionar e vostede non o creu. Ben, aquí ten a demostración. Tal vez sexa como Santo Tomás: ver para crer. Pois aquí ten a derrogación da taxa do lixo feita coas debidas garantías, correcto? E cun expediente pensamos nós que non é atacable. Cousa que non se ía producir coa moción que trouxo vostede aquí. Vostede nos creu e nos cumprimos esa promesa. Cumprimos a promesa cos veciños e na oposición, e no Goberno, mantemos a mesma postura. Ao mellor era moi fácil estar no Goberno e dicir: ben, son 400.000 euros que entran para aquí e no ano 2016 a maiores e vennos estupendo. Non obstante, este Goberno, mire por onde, di o mesmo; na oposición e no Goberno. Na oposición intentouno e agora que ten forza para facelo; faino. E trae a relación da taxa do lixo. Sen máis. Non vou entrar en máis controversias porque eu creo que está bastante clariño a postura de todo o mundo aquí. Eu agradézolle ao Partido Popular a súa coherencia política, que diga o mesmo tamén na oposición que neste caso ten o Goberno. Que estuden esta taxa e que consideren que non hai que derrogar e que hai que pasar máis dun recibo con exercicio fiscal, ou deixar un, ou pagar a exercicio fiscal vencido. Ben, iso é bastante complicado. En segundo lugar, claro que a interventora di: “a relación de Ordenanza fiscal e a supresión da taxa da recollida do lixo suporá un quebrantamento económico, financeiro e orzamentario ao Concello de Gondomar”. Claro que o di. E di máis cousas. Di que pode haber un incumprimento do período de pago. Non o dixo vostede, o digo eu. E di que é posible, un posible incumprimento da estabilidade orzamentaria do Concello de Gondomar, correcto? Xa non só di eso, di cousas que aínda hai que ter en consideración e que este Goberno cando solicitou mediante unha providencia a derrogación, solicitoulle un informe evidentemente foi para ter en conta cales eran as consecuencias que podía traer a relación dunha taxa do lixo que lle supón ao Concello de Gondomar uns ingresos por riba dos 400.000 euros, por exercicio, correcto? Nós podemos ser consecuentes, pero non nos gusta ser irresponsables. Pero todo iso que vostede dixo máis o que eu lle acabo de dicir agora ten unha coletilla, e esa coletilla é: todo o anteriormente exposto producirase no caso de que o exercicio 2016 non se estableza esa e se aprobe novamente esa Ordenanza fiscal, é dicir, que é perfectamente posible sen que se produza un incumprimento do período medio de pago, sen que se produza una inestabilidade orzamentaria e non vai haber un tratamento económico, financeiro e orzamentario se no 2016 volvemos a poñer en vigor a taxa do lixo para que os veciños paguen un recibo no 2015, un recibo no 2016 que será o correspondente ao 2015 e a partir do 2016 evidentemente se devengará e se cobrará o do 2016, como fan o 99,9% e imos deixar es 0,1% nos concellos de todo o mundo que devengan e que existan os seus impostos. Polo tanto, é posible facer isto. Ese suposto e esa dúbida que vostede expón que é acertada, correcto? Que hai que ver o quebranto económico, financeiro, orzamentario e máis e do que lle acabo de dicir. Este Goberno mirouno. Veu que non se produciría e a intención deste Goberno é volver a restablecer evidentemente a taxa do lixo no exercicio 2016 e, polo tanto, é perfectamente legal e factible atender o compromiso que este Goberno tiña cos veciños e veciñas de Gondomar e vaino cumprir. Sen máis. 

Sr. Alcalde: Grazas, señor Pauliño. Señora Natalia Salgueiro está vostede no uso da palabra. Grazas.

Sra. Salgueiro: Grazas, bueno, nosotros ya lo manifestamos en el inicio de la intervención. Por coherencia hemos puesto esta tasa. Creemos que hay otros métodos, o sea, se pueden modificar estas tasas en otro sentido y evitaríamos este… supuesto quebrantamiento económico, financiero y orzamentario que indica la interventora. De todos modos, lo que sí que podemos admitir es que la tasa de 2013 se cobró tarde. Estuvimos evaluando y haciendo un censo para establecer la tasa. Nunca lo negamos. Siempre asumimos esa, ese desajuste, digamos… pero lo que si no podemos decir es que… ustedes cuando llegaron al Gobierno se enteraron del calendario de cobros. Pues, mire, es que, van dos. De hecho en la misma página web esta el bando colgado de diciembre del año 2014. Estuvieron bandos colgados por las parroquias e incluso se insertaron anuncios en periódicos, tanto en el Faro de Vigo, creo recordar, como en la Atlántico Diario, creo recordar. Más que nada para que vayan ustedes directos. Se insertaron anuncios para informar a los vecinos de cuáles serían los períodos de pago. En ningún momento estuvimos ocultando cuándo se iba a pagar. Eso no es cierto de ninguna de las maneras. Claro, no sabemos ni recordamos en qué día se publicaron, pero puede usted buscar en torno al 15 de diciembre o así y ahí está insertado y lo hemos visto. Está en la página web del Concello y en diferentes bandos por las parroquias. Gracias.

Sr. Alcalde: Grazas, señora Salgueiro. Señor Gómez, ten vostede a palabra.

Sr. Gómez: Imos ver. Non imos entrar en máis debate, señor del Río co tema da adhesión á Deputación. A adhesión da Deputación é unha cousa e a taxa do lixo é outra. Aí non imos entrar. Levamos debatido vostede e mais eu un montón de veces. Si me di que igual non teño a conciencia tranquila por iso levo dito moitas veces que eu non aprobei a taxa do lixo. Vostede o sabe igual que o sei eu e o sabemos todos que non fun eu. Eu teño a conciencia tranquila. Sabe quen non ten a conciencia tranquila? O alcalde que preside o Goberno de vostedes que puxo na súa campaña electoral de que o señor Gómez aprobara a taxa do lixo, que vostede o sabe, sabémolo todos que non. Vostede ten acceso ás actas como as temos todos. Eu teño a conciencia tranquila. O alcalde. O seu alcalde, do seu Goberno é o que non ten a conciencia tranquila. Pero, ben, como lle dicía, que imos a votar a prol. Estamos totalmente de acordo. Ao señor Ferreira, dicirlle, acaba de dicirme: tarde píache, paxariño. Non sei se o fai como refrán ou se se dirixe a min coma iso, señor Ferreira. Dicirlle que por favor, señor alcalde, eu sempre me dirixo a vostede como señor alcalde ou como señor Ferreira, pídolle que, por favor, un pouco de respecto. O meu nome é Manuel Gómez González. Si o di como un refrán tarde píache, paxariño, este paxariño piou antes o que pasa é que vostedes non quixeron aprobar a moción. Adiantámonos. Neste caso fomos hábiles; adiantámonos e ben, non o aprobaron. Houberan quedado ben o outro día aprobándoa e agora traendo aquí o punto. Nós aprobámolo o outro día, aprobámola cando a levaron vostedes, señor del Río, e imos aprobar o seu punto. Nun principio nada máis. O que lle dicía, señor Ferreira, por favor, lle pido, por favor. Eu sempre me dirixín a vostede con todo o respecto do mundo dende que é alcalde e cando non era alcalde igual. Pídolle que corresponda exactamente igual. Nada máis. Moitas grazas.

Sr. alcalde: Grazas. Algunha intervención? Señor Gómez aclararlle primeiro para nada eu lle faltei a vostede ao respecto nin moito menos. Para nada. Vamos, faltaría máis. Faltaría máis porque non é o caso, ademais, procuro estar moi tranquilo, facer o pleno con moita serenidade a pesar de que vostede sempre se acorda de min. É normal porque son o alcalde. E non vou entrarlle na conciencia nin no subconsciente nin na campaña porque senón me obriga a dicirlle o mesmo que lle dixen, antes e despois vaimo reprochar. Entón para non dicirlle o de antes, paso páxina. Agradézolle primeiro que vostede contribuíra dalgunha maneira á supresión e a derrogación do lixo para o 2016, espero ademais que o seu voto sexa a prol, aínda que só sexa por coherencia coa última moción. Nós como Goberno e como oposición anteriormente temos a mesma idea. Temos o mesmo criterio. Dixémoslle a vostede que isto ía ser un feito e unha realidade en breve. Aquí está. O recibo do lixo pasou á historia ou vai pasar á historia polo ben dos veciños e o bo disto é que os gobernos sexan quen de saber pasar páxina, velar polos intereses xerais e traballar a prol da veciñanza como é o caso. Polo tanto, para min agradecerlle primeiro a súa achega. Eu creo que non vai haber nin quebranto nin vai haber tampouco ningún desequilibro. Explicouno maxistralmente o concelleiro de Economía e Facenda. Teno sobradamente estudado dende o punto de vista político e xurídico e financeiro, e polo tanto, dicir que, repetindo palabras doutros que ocuparon cargos iguais aos que eu ocupo: hoxe é un día triste para Gondomar porque o Partido Popular vai votar en contra da supresión da taxa do lixo do 2016. Non obstante, este Goberno sen nada máis porque cómpre dicir que é un goberno e IXG é quen de solucionar este problema, adiantarse, pasar páxina e deixar enterrado dunha vez por todas este problema que vostedes tiñan a oportunidade de tamén recoñecer e dalgunha maneira resarcirse do mal feito. Pero, ben, un día triste para os veciños, pero por sorte, por sorte, temos a maioría suficiente como para non depender de vostedes. Polo tanto, se non hai ningunha intervención máis ao respecto, sometemos á votación deste punto que consiste na supresión da Ordenanza reguladora do cobro da taxa do lixo do 2016. 
Non producíndose ningunha outra intervención, o Sr. alcalde somete esta proposta a votación ordinaria co seguinte resultado:
VOTACIÓN E ACORDO 

O Pleno da Corporación Municipal en votación ordinaria e por maioría dos seus membros presentes: 13 votos a favor: 4 do Grupo Municipal do PSOE, 3 do Grupo Municipal de Manifesto Miñor, 3 do Grupo Municipal Gondomar Concello Aberto e 3 do Grupo Municipal I.X.G.; 3 votos en contra: do Grupo Municipal do P.P.; e ningunha abstención, acorda aprobar a proposta arriba transcrita.

5. Modificación das seguintes Ordenanzas fiscais:

1. Ordenanza fiscal reguladora do Imposto sobre Vehículos de Tracción Mecánica

2. Ordenanza fiscal reguladora do Imposto sobre Actividades Económicas

3. Ordenanza fiscal reguladora do Imposto sobre Bens Inmobles

4. Ordenanza fiscal reguladora do Imposto s/ Incremento de Valor dos Terreos de Natureza Urbana

5. Ordenanza fiscal reguladora do Imposto s/ Construcións, Instalacións e Obras

6. Ordenanza fiscal reguladora da taxa pola prestación do servizo de Rede de Sumidoiros

7. Ordenanza fiscal reguladora da taxa pola expedición de Documentos Administrativos

8. Ordenanza fiscal reguladora da taxa pola expedición de Licencias Urbanísticas

9. Ordenanza fiscal reguladora da taxa por Ensinanzas Especiáis nos establecementos docentes do Concello

10. Ordenanza fiscal reguladora da taxa por servizos de Instalacións Deportivas e servizos análogos

11. Ordenanza fiscal reguladora da taxa por servizos de Matadoiros, Lonxas e Mercados

12. Ordenanza fiscal reguladora da taxa por ocupación de terreos de uso público municipal con Mercadorías, Materiais de construción, Valados, etc

13. Ordenanza fiscal reguladora da  taxa por Cemiterio Municipal

14. Ordenanza fiscal reguladora da taxa por Tendidos, Tuberías e Galerías

15. Ordenanza fiscal reguladora da taxa por ocupación de terreos de uso público municipal con Mesas, Cadeiras, etc.

16. Ordenanza fiscal reguladora da taxa por Instalación de Quioscos na Vía Pública

17. Ordenanza fiscal reguladora da taxa por Grúa para a retirada de vehículos

18. Ordenanza fiscal reguladora da taxa por instalación de Postos, Barracas, Casetas de Venda, etc

19. Ordenanza fiscal reguladora da taxa por expedición de Licenza de Apertura de Establecementos

20. Ordenanza fiscal reguladora da taxa por Entrada de Vehículos a través de Beirarrúa
Sr. alcalde: Pasamos ao seguinte punto da orde do día. Punto número 5 que versa sobre distintas e variadas modificacións das seguintes ordenanzas fiscais que se relacionan. Para levar a cabo o debate, se procede, destes puntos podemos facer da seguinte maneira que eu lles propoño: ou ben mencionar apartado a apartado co seu correspondente debate dese apartado se procede e ao final, isto, votar todo en bloque, salvo que algún non estea de acordo con algún dos apartados e queira que se vote independentemente ou ben podemos ir un a un, debatelo, e votalo. Se algunha proposta para este punto ao respecto? Non. Ben, entón entendemos que imos debater o punto 5, apartado 1, imos falar del. Así sucesivamente ate o último e despois 
sometemos á votación un a un, independentemente. Paréceslles? Si? Si, o punto número 5, apartado un, o dous, o tres, o catro, así sucesivamente ate chegar a ordenanza, ate chegar ao apartado número 20 que é a última ordenanza.

Sr. Gómez: Pero, imos ver, na forma en que vén a convocatoria hai que votalo unha vez soa. Para iso teñen que facer unha modificación. Así non se axusta, non se pode votar, non se pode fraccionar un punto en 20 partes.

Sr. alcalde: Ben, por iso, eu o que non quero para vostedes é que estean en contra ao mellor dunha ordenanza e se vexan obrigados a ter que votar a favor ou en contra en bloque. Polo tanto, se eu estou propoñendo que se teñen a ben, que votemos ordenanza a ordenanza para que non, dalgunha maneira, non se vexan vostedes obrigados , pois a estar de acordo co punto 1, ou 2, o 3 non, o 5 si, do 7 absterse, entón para nós dende logo sometemos á votación o punto en bloque e vostedes actúen en consecuencia. É a forma máis práctica, pero eu non quero para nada obrigalos a vostedes a ter que decidir por un voto a favor, por un voto en contra ou a abstención en bloque cando ao mellor están de acordo con 19 ordenanzas e cunha non. 

Sra. Salgueiro: É que eu non creo que sexa unha cuestión de práctica, é cuestión de estar de acordo cunhas ou con outras, ou sexa, o que pasa é que o punto igual está mal convocado. Ao vir nun punto global, non sei se dalgún xeito se poden ir aínda que se expoñan conxuntamente, pero ir votando unha a unha porque nós podemos estar de acordo cunha e con outra non.

Sr. alcalde: É o que lle acabo de formular, señora Salgueiro. É que o secretario municipal me dicía que aínda que ben formulado desta maneira, despois o pleno pode optar por votar un punto, dun en un, unha ordenanza, ou ben votar as 20 de repente, en bloque, pero creo ademais máis acertado este, de facer un a un. 

Sra. Salgueiro: Desculpe, non o entendera así. 

Sr. alcalde: Parécelle? Ben, sometemos entón a debate se procede o parágrafo 1: Ordenanza fiscal reguladora do imposto sobre vehículos de tracción mecánica. Doulle a palabra ao señor del Río, concelleiro de Economía e Facenda. 

Sr. Gómez: Perdón, imos ver, é que hai unha proposta claro, hai unha proposta soa, isto non se pode segregar desta forma, senón haberá que deixalo enriba da mesa e convocar outro pleno e traer 20 puntos. Sei que non se pode, que non dá tempo, pero é que isto non se axusta á lei. Buf, daquela maneira. Había que mirar o libro gordo, señor del Río. Tiñamos que coller o libro gordo. Non, eu penso que hai que votalo todo xunto. Ben, acláreno, son vostedes un Goberno. Son quen o convocaron, acláreno. Nós estamos aquí, nós temos toda a noite, non? A que hora Javier? Ás 5, ate as 5 da mañá temos…

Sr. alcalde: A ver, señor Gómez, non o tome vostede como un nada. Mire, é moi sinxelo. Nada, sometemos a debate a aprobación se procede do punto número 5: Modificación das seguintes ordenanzas fiscais. Le a proposta do Goberno o señor Pauliño del Río, concelleiro de Economía. Le a proposta. 

Polo concelleiro de Economía e Facenda, dáse lectura do ditame da Comisión Informativa de Economía e Facenda e Especial de Contas que tivo lugar en data 14.10.2015, que literalmente di:

En relación co expediente relativo a modificación das Ordenanzas Fiscais reguladoras dos Impostos e Taxas para o exercicio 2016 co fin de adaptalas a lexislación vixente e introducir beneficios tributarios previstos por lei, en cumprimento do preceptuado polo artigo 22.2.e) da Lei 7/1985, de 2 de abril, Reguladora das Bases de Réxime Local.

E visto o informe de Intervención de data 03 de outubro de 2015,

Proponse ó Pleno da Corporación a adopción do seguinte acordo: 

Primeiro.- Aprobar provisionalmente a modificación das seguintes Ordenanzas Fiscais reguladoras dos Impostos e Taxas para o exercicio 2016 co fin de adaptalas a lexislación vixente e introducir beneficios tributarios previstos por lei, nos termos previstos no expediente, xuntando os proxectos das Ordenanzas Fiscais en cuestión:

· Imposto sobre Vehículos de Tracción Mecánica

· Imposto sobre Actividades Económicas

· Imposto sobre Bens Inmobles 

· Imposto s/ Incremento de Valor dos Terreos de Natureza Urbana

· Imposto s/ Construcións, Instalacións e Obras

· Taxa pola prestación do servizo de Rede de Sumidoiros

· Taxa pola expedición de Documentos Administrativos

· Taxa pola expedición de Licencias Urbanísticas

· Taxa por Ensinanzas Especiais nos establecementos docentes do Concello

· Taxa por servizos de Instalacións Deportivas e servizos análogos

· Taxa por servizos de Matadoiros, Lonxas e Mercados

· Taxa por ocupación de terreos de uso público municipal con Mercadorías, Materiais de construción, Valados, etc

· Taxa por Cemiterio Municipal

· Taxa por Tendidos, Tuberías e Galerías

· Taxa por ocupación de terreos de uso público municipal con Mesas, Cadeiras, etc.

· Taxa por Instalación de Quioscos na Vía Pública

· Taxa por Grúa para a retirada de vehículos

· Taxa por instalación de Postos, Barracas, Casetas de Venda, etc

· Taxa por expedición de Licenza de Apertura de Establecementos

· Taxa por Entrada de Vehículos a través de Beirarrúa

Segundo.- Expoñer este expediente ao público mediante anuncio inserto no Boletín Oficial da Provincia, por trinta días hábiles, durante os cales os interesados poderán examinalo e presentar reclamacións ante o Pleno. O expediente considerarase definitivamente aprobado se durante o ditado prazo non se teñan presentado reclamación sao expediente, sobre a base do recollido no artigo 17.3 do Real Decreto Lexislativo 2/2004, de 5 de marzo, polo que se aproba o Texto Refundido da Lei Reguladora das Facendas Locais.

A Comisión Informativa, por maioría de votos a favor (05 votos a favor: 03 do grupo municipal do PSOE, 01 do grupo municipal Manifesto Miñor e 01 do grupo municipal Concello Aberto; e 03 abstencións: 02 do grupo municipal do PP e 01 do grupo municipal Iniciativa por Gondomar; e ningún voto en contra) ditaminou FAVORABLEMENTE o asunto.
DELIBERACIÓN

Sr. alcalde: Grazas, señor del Río. Intervencións? Señora Salgueiro. Está no uso da palabra.

Sra. Salgueiro: Grazas, bueno, tenemos algunas dudas con alguna de las ordenanzas que vienen, que traen hoy aquí. Perdón, un momentito solo. Con relación a la tasa reguladora para la prestación de servicios del cementerio municipal, teniendo en cuenta que se está, bueno, no sé si ya se inició o se iniciaron o no las obras en el cementerio de San Cibrán, pero teniendo en cuenta que teóricamente estaba ese expediente para construir nichos en el cementerio de San Cibrán. El importe de la concesión se determina en la ordenanza sería también, entendemos para ese cementerio? También en la misma tasa, la bonificación que se establece, la posible bonificación que se establece en la tasa, disculpe, en la parte de bonificaciones también de la tasa de cementerios dice que: “gozará de una bonificación de un 50% de la cuota tributaria, bueno, los sujetos pasivos, miembros de familias con ingresos brutos anuales per cápita inferiores a 3.934”. Se supone, porque estamos hablando de una concesión, o sea, no de año en año, se supone que es una concesión a muchos años. Esa determinación de esa bonificación cómo se haría con relación a la renta, por ejemplo, del año anterior? Tampoco lo tenemos muy claro. Si nos lo pudiese explicar, perfecto. Y después en la que habla de los espacios deportivos, no recuerdo concretamente cómo se denomina, en la tasa de las pistas que creo que está establecido en 12 euros. Estarían también las pistas de tenis? Si nos lo pueden aclarar, se lo agradecería. Gracias.

Sr. Alcalde: Grazas, señora Salgueiro. Señor Gómez, ten vostede a palabra.

Sr. Gómez: Ben, imos ver. Aquí son un montón, son 20. Imos ver, dado que é a aprobación inicial non hai aumento. Nós si que estamos en contra do aumento, como xa o demostramos noutro punto, e ben, en vista de que é a aprobación inicial, e ben, si que as ordenanzas hai que regulalas, hai que actualizalas. Si que estamos de acordo en que se fagan estas cousas e sempre que non lle incremente no peto aos cidadáns, pois si que estamos de acordo, pero iso, como dicía, é a aprobación inicial e isto que dá a aprobación definitiva e ao ir todas xuntas, son un montón, imos estudalas un pouquiño máis a fondo, pois se fora necesario pois presentar unha emenda ou o que sexa, entón de momento, neste caso, o noso voto vai ser a abstencións. Nada máis. Grazas.

Sr. alcalde: Grazas. Señor Pauliño quere vostede a palabra? Grazas.

Sr. del Río: Grazas, señor alcalde. A intención deste Goberno era nun principio darlle seguridade xurídica aos veciños e veciñas de Gondomar. Xa lle expliquei isto no primeiro pleno cando trouxemos unha ordenanza xeral de prezos públicos, correcto? Tal como tiñamos as ordenanzas municipais dun tema tan sensible para os veciños e veciñas, pero tamén para administración municipal como é o cobro dos tributos. Era evidente que había que darlle un repaso a isto. Todos vostedes saben e son conscientes de que o 90% das taxas estaba con normativa, estaba derrubada, correcto? Había incluso casos onde unha ordenanza fiscal non definía o suxeito pasivo, o feito impoñible ou a cota tributaria para que non entenda o tema fiscal simplemente é como se un concesionario vendera coches sen volante, sen motor, e sen chasis, e iso estaba pasando en Gondomar. Había ordenanzas onde na propia ordenanza non se definía nin o feito impoñible, nin o suxeito pasivo, nin a cota tributaria, é dicir, non se definía quen ía pagar en concepto de que, e canto. Evidentemente a isto había que darlle unha volta. A maiores, no concello de Gondomar, nos servizos administrativos de Gondomar o único que cobraba das ordenanzas fiscais era un PDF en fotografía das ordenanzas de 1997. Nalgúns casos con adiantos… Co cal, houbo que coller as 20 e tantas ordenanzas fiscais. Aquí falta unha, unha ordenanza que é a ordenanza polos prezos do auditorio. Nós consideramos que non é unha ordenanza fiscal, que non é unha taxa tal e como está regulada, que é un prezo público. Entón, en canto teñamos a ordenanza xeral de prezos públicos aprobada, iremos a polas ordenanzas fiscais especificas e aprobaremos este tema como un prezo público, por iso mirarán vostedes que aquí non aparece a taxa polas entradas deste auditorio. Ben, pois houbo que coller as 25 ordenanzas fiscais e directamente teclealas. Coller e darlle ao teclado, porque tal o que estaba no Concello non había forma de converter en PDF e trasladalo a un WORD. Neste sentido teño que darlle as grazas e quero facelo, e quero facelo publicamente aos 15 veciños e veciñas que nos botaron unha man e que teclearon e que nos botaron unha man para que estas ordenanzas puideran estar aquí hoxe en tempo e forma facendo un traballo que eu quero agradecer porque, evidentemente, isto era moitísimo traballo que había que facer e había que facelo na maior prontitude posible. Tamén quero darlle as grazas, non só a estes veciños e veciñas que nos botaron unha man, senón aos servizos do concello, aos servizos de Economía e Facenda, de Intervención do concello de Gondomar, a todas as funcionarias que traballaron fantasticamente ben á cabeza das cales está a señora interventora, Beatriz Isla, que dende aquí quero mostrarlle o agradecemento por un traballo tremebundo. Despois falan da función pública. Xa lle gustaría ao 90% das empresas privadas ter xente tan competente como moitos funcionarios, moitas funcionarias, que aquí hai que cambiarlle evidentemente o xénero moi claramente, moitas funcionarias deste Concello que traballan de forma fantástica e hai que recoñecelo publicamente. Ás veces os funcionarios públicos, agora é moda bater neles. A min e ao Goberno gústanos desta vez darlle as grazas. Merécenas. Merecen un recoñecemento público que nós aquí neste pleno queremos darllo. Logo está a parte política, que ía facer este Goberno con estas ordenanzas? Evidentemente había dúas vertentes e creo que hai como, máis ou menos todos estamos nun principio en sintonía neste tema. Creo que varios destes temas xa se trataron neste pleno: capacidade económica, accesibilidade co pago dos tributos, comprensión do que se está pagando e en base a isto, traballamos. As ordenanzas están movidas de arriba a abaixo, por exemplo, na taxa do, no imposto do IBI, había dúas follas. Agora son 21, etc. Non vou ir punto por punto a non ser que vostedes as queiran. Hai un traballo para que o cidadán teña moi clariño nun tema tan delicado como isto, que saiba por que paga, como paga e de que maneira o fai. Para isto, están a disposición e se porán a disposición na web do Concello uns PDF autocubribles para que o cidadán non teña nin que vir ao Concello a solicitar un impreso, nin facelo el, senón simplemente se vai poder baixar na web, ou sexa, un documento onde o único que vai ter que facer o veciño ou a veciña, ou a xestoría ou quen lle leve este tema é cubrir os seus datos porque o impreso xa vai estar a disposición deles. Eu creo que ou cremos que é un, evidentemente, unha forma de facilitarlle as cousas aos veciños e veciñas de Gondomar. E despois miramos o tema da capacidade económica. É evidente que este Concello, que este Goberno fixo, por un lado, a derrogación da taxa do lixo. Iso supón que o Concello non vai ingresar 400.000 euros. Pero, tamén tomou outra decisión que foi no tema do IBI. Vostedes saben que o IBI en Gondomar subiu nos últimos dous anos, este ano 0,60 por mor da mano militare do Partido Popular que decidiu que había que subir os impostos locais e, neste caso, o Imposto de Bens Inmobles e subiu o tipo impositivo e se estaba cobrando 0,60. Este ano iso xa non se fai. Houbo gobernos que evidentemente o IBI é digamos o imposto capital da economía dun concello máis alá das transferencias correntes e de capital doutras administracións e a parte do (...) e moitos concellos aproveitaron e dixeron: ben, se sae, xa levan os cidadáns dous anos cobrando 0,60, pois imos seguir e cobramos o 0,60 e podemos dicir que non subimos o IBI e que quedei aí no 0,60, correcto? Houbo quen o fixo a través da incorporación dese Real decreto á ordenanza fiscal, co cal agora xa está aí. Xa non se pode baixar e houbo outros que simplemente aplicaron o Real decreto como foi o Goberno anterior a pelo. Acabado este período, este Goberno decidiu que se vai restablecer o 0,52 que era o que había na ordenanza fiscal reguladora deste imposto, correcto? Co cal, báixase o esforzo fiscal do contribuínte en oito puntos. Pasa do 0,60 ao 0,52 en vez de mantelo no 0,60 que era a outra opción deste Goberno que era manter o 0,60. Este Goberno non o vai facer e vai rebaixar do 0,60 ao 0,52 e, por outro lado, o Ministerio de Economía e Facenda mandou unha carta aos concellos que estando en base de elaboración os orzamentos xerais do Estado para, cuns coeficientes que nos daban aos concellos, dicir se os concellos estimaban pertinentes facer unha suba do valor catastral do solo. Non no coeficiente, na cota da que se vai poñer, senón en subir o valor catastral que despois se lle aplica ao 0,52 ou ao 0,60. Ben, este Goberno tamén tomou outra decisión que foi non subir, non acollerse a ese coeficiente de equilibrio que é, no caso do concello de Gondomar, creo recordar que era o 1,10%. Co cal, destas dúas decisións, o concello de Gondomar con estas dúas decisións o que fixo foi, o que vai facer vai ser deixar de ingresar entre 400.000 euros por un lado e 120.000 euros polo outro, 500 e pico mil euros a maiores que quedan, de novo, nos petos dos veciños e veciñas de Gondomar que sumados aos 400.000 pola derrogación da taxa do lixo, estamos falando dun millón de euros que van quedar nas mans dos veciños e veciñas de Gondomar e non nas arcas municipais que ben é certo que farían falta eses e outros máis, pero tamén é certo que este Concello, este Goberno tomou a decisión de ser solidario cos veciños. No caso do IBI é aínda para cumprir tamén unha débeda que tiña a Administración Municipal que era o cobro indebido do IBI dende a anulación do PXOM e que tamén xerou unha loita veciñal importante porque en vez da Administración Municipal, en vez de darlle traslado ao Catastro do cambio de situación urbanística co cal cambiarían os valores catastrais, todos os veciños e veciñas de Gondomar estivemos soportando dende o 2005 ate este ano que foi cando se revisou, durante 10 anos un IBI, en moitos casos, incorrecto. Iso é unha débeda que a administración municipal que non foi dilixente e non actuou correctamente. Era unha débeda que tiña a Administración Municipal coa veciñanza de Gondomar e nós consideramos que con estas dúas decisións correspondemos ao pago desa débeda que tiña a Administración Municipal e, polo tanto, tócanos apandar. Ter menos recursos para que os veciños e veciñas se lle resarza dese cobro indebido do IBI. Despois se tomaron outro tipo de decisións como foron, o explicaba ou aludía a el a señora Salgueiro, no tema da capacidade económica. As ordenanzas fiscais do Goberno de Gondomar non tiñan ningún tipo de bonificación fiscal. Eran as ordenanzas, ben claro, evidentemente ao ser unhas ordenanzas do tempo que eran, evidentemente, non había ningunha bonificación de ningún tipo tanto na bonificación da cota como en supostos de non suxeición ou mesmo en supostos de exención. Ben, este Goberno decidiu que imos iniciar un camiño que ao mellor non é suficiente, pero imos iniciar un camiño de bonificación, para que? Para que os veciños e veciñas que teñan un menor, unha menor capacidade económica paguen menos impostos e menos pola taxa e iso está reflectido aí nesas ordenanzas fiscais. Dende o ICIO, unha bonificación do 95% a favor de determinadas construcións e instalacións e obras que usen determinados materiais porque das bonificacións e das exencións van en, digamos, en catro direccións. Unha é familias con pouquísimos recursos, outra é familias numerosas que hai que botarlles un cabo, outro vai sobre determinados elementos construtivos e outra vai sobre a utilización de enerxías limpas e non contaminantes. En base a eses catros eixes xiran as bonificacións e as exencións. Ben, están aí, eu non vou facer moita referencia nunha primeira sobre isto. Hai bonificacións, por exemplo no imposto de vehículos de tracción mecánica ate o 75% en base ao carburante que se consuma, unha bonificación tamén de ate o 75% en base ao tipo de motor, correcto? No Imposto de Actividades Económicas tamén se fai un esforzo na creación de emprego que tamén é un eixo que a este Goberno tamén lle preocupa e as empresas van ter unha bonificación de ate un 50% na cota se contratan traballadores fixos durante un determinado período de tempo. As familias numerosas teñen unha serie de exencións ou reducións, por exemplo, no IBI, ate un 90% no imposto sobre a súa vivenda habitual, pero tamén no tema dos documentos administrativos, no tema do uso de establecementos docentes do Concello, por exemplo, se teñen que matricularse no conservatorio, tamén van ter bonificacións, tamén no tema deportivo, no temas das instalacións deportivas tamén van ter bonificacións e tamén terán bonificacións aquelas familias de rendas moi baixas e que, evidentemente, nalgúns casos non hai que facer unha bonificación do 90%, senón directamente facer un caso de exencións. No caso dos impostos, estaban, tiñamos bastante máis marxe para facer bonificacións e exencións. No caso das taxas non, no caso das taxas vén marcado directamente por un tema económico e aí directamente nos centramos en temas económicos e agora vou intentar contestarlle ao tema de señora Salgueiro, do tema do cemiterio municipal. 

Sra. Salgueiro: Se pode ser, senón…

Sr. del Río: Si, si… Ao ir así, e sen orde teño que buscala. Imos ver, o cemiterio municipal e a prestación dos servizos de cemiterio municipal, correcto? E iso implica todos, todos os concellos. Despois haberá que ver en determinados casos, en determinados casos, qué se vai facer. Pero, nun principio, o que é a Ordenanza fiscal da taxa polo cemiterio municipal é para todo o mundo e referente á bonificación do 50%, me preguntaba si… Ah! Xa sei! Se iso cando ía ser, é dicir, se vai a emitir por parte da Concellería de Economía e Facenda, digamos, unha ordenanza. Non é unha ordenanza reguladora. Un regulamento para saber que e que cousas se van necesitar, pedir para esa bonificación do 50%, correcto? Porque habería que ver, hai que ver moitas das casuísticas das que vostedes seguro que se ocorren, que a nós se nos ocorre e que por premura de tempo non queriamos, se as trasladabamos na taxa e ían quedar aí, ía quedar inamovible, correcto? E, non obstante, creo que está feito unha redacción, que di: “para o goce desta bonificación ditarase a resolución da Concellería de Economía e Facenda establecendo o procedemento, así como a documentación necesaria que acredite o cumprimento da condición anterior”. Entón, a partir de aí, establecerase en base á que se fará. E se vostedes estiman pertinente de que esta resolución en vez de que se faga pola Concellería, pola Concellería correspondente. Nós, o Goberno, non temos ningún problema en consensuar este tema para que saibamos, non vaia ser que se nos pase algo, pero isto está pendente dunha resolución posterior onde se vai a ter moi claro que esta bonificación do 50%, que requisitos, que condicións, onde, cando hai que acreditar a condición económica se no exercicio inmediatamente anterior ou senón, ou se esa prórroga desa taxa se vai a prorrogar indefinidamente ate o tempo establecido por lei ou se vai establecer un control para que se teña que acreditar cada dous anos ou vai haber unha inspección. Iso queda na resolución. 

Sra. Salgueiro: Vale, de acordo. Non temos, ou sexa, non temos problemas tampouco de formar parte de calquera comisión ou reunión que poidan ter, pero é que nos quedaba esa dúbida porque ao ser unha concesión durante tantos anos, a ver se ía ser revisable. Claro, era un pouco…

Sr. del Río: Si, si… E non só cando vai ser revisable, senón no momento en que se teñan que acreditar as condicións económicas para acceder o 50% da bonificación. 

Sra. Salgueiro: Mire, tendo un pouco en conta a xestión que se fixera con relación ao Cemiterio de San Cibrán. Estiveramos reunidos, ben, unha vez que solicitamos informe e máis unha opinión, unha consulta á interventora. Claro, tendo en conta que as taxas igual teñen que cubrir o custe, non tiñamos moi claro se realmente habería que aprobar unha nova ordenanza, por iso lle preguntaba o tema dos cemiterios. Unha nova ordenanza para ese cemiterio en concreto porque é o que agora se empezaba a construír, que cubrise pois establecendo porcentaxes do custe da obra ou se quedaría englobado na Ordenanza de cemiterio que tiñamos aprobada, que creo que só se fai, só se aplica ao Cemiterio de Gondomar aínda que hai máis cemiterios municipais. Entón era iso un pouquiño a dúbida que tiñamos e en canto ás pistas de tenis supoño que aínda non o teñen, porque igual aínda terán que facer un tipo xestión ou resto ou…

Sr. del Río: Si, estamos pendentes dun regulamento de uso e a partir de aí, de pago de taxa.

Sra. Salgueiro: Si, porque ben eu creo que é conveniente establecer un pouco o regulamento de uso con toda a, ou sexa, en positivo, porque si que é un pouco caótico o tema de que chega un alí e non sabe se está aí dúas horas, se leva catro horas e sae para que lle dean o fillo e entón eu penso que si, que nese sentido sería interesante regulalo uso, con taxa ou sen taxa. Aí non entramos, pero regulalo uso. Grazas. 

Sr. del Río: Si, nun principio si hai, non hai un regulamento negro sobre branco, pero creo que hai unhas normas de uso. Non un regulamento de uso, pero si unhas normas de uso. 

Sr. alcalde: Perdón, señor del Río. Para redundar un pouco do que vostede pregunta, señora Salgueiro, primeiro eu quero dicirlle que ao final temos que ter a conciencia de que somos 17 na Corporación e todos, dende logo, podemos achegar ideas brillantísimas a estas ordenanzas, eh? Non porque esteamos no Goberno, imos telas e por estar na oposición non. Eu cando estaba na oposición acheguei algunhas que me parecían lóxicas, e vostedes non tiveran ningún problema en rexeitar e acollelas e aquí estou seguro ademais, segurísimo, que cando se lean esas ordenanzas con detemento que hai moitos erros e eu convido obviamente a todos a que fagan as achegas en alegacións para facer as mellores ordenanzas de todos. Ben, dirán vostedes, con certa lóxica e razón, oe, fáganas vostedes e traballen que para iso son Goberno, pero non, podía darse o caso de que alguén o diga. Non o di por vostede, non? Nin por ninguén en concreto, pero si que é certo que temos que botarlle unha visual detidamente sobre todo os que vimos da parte máis xurídica como a señora Patricia e demais, que si que é certo que encontraremos incongruencias de seguro e teño que darlle a razón en que hai cousas, a min, persoalmente, falo eu persoalmente non como Goberno, hai algunhas das cousas que di que sei que hai que pararse con elas porque non queda claro, porque fala do Cemiterio de Gondomar cando debería dos cemiterios de Gondomar, entón aplicámosllo a un, ou aplicámosllo a todos. Falamos ademais da taxa do cemiterio que son 500 e algo euros se iso vai ser por un ano, por dez anos. Vai ser unha concesión atendendo á Lei de patrimonio que son o máximo 75 anos, entón son 500 euros e algo en 75 anos, entón como aplicamos despois ano a ano as bonificacións? O de San Cibrán é un tema á parte. Coñéceo vostede ademais mellor, ben, mellor ca min non, igual, imos deixalo aí, porque eu ademais coñezo. Hai unha boa xestión, sempre o dixen por parte do Goberno anterior, de facer ese cemiterio, e nós continuamos con ela, non? Non está agora mesmo aínda… Non comezaron as obras simplemente por un problema dunha tumba que estaba alí, que segue en trámite que está resolto. Conta xa con todos os informes, ademais de plan de seguridade, etc. e de inmediato imos empezar e incluso aí había unha… Falo de memoria, perdón por non falar con exactitude en cifras, había un custe da obra en si que era de facer os nichos e despois había un valor engadido que había a discusión de adecentar todo o cemiterio e non facer só iso. Aproveitar de que estaban alí os obreiros, a empresa, deixar aquilo moi ben, no seu conxunto. Aí o Goberno anterior fixo un esforzo económico e achegou 36.000 euros a maiores, creo recordar, do que había, polo tanto, vai quedar iso non só os nichos senón todo adecentado e todo ben. Agora se nos abre a outra dúbida, non? Como facer a ratio do prorrateo entre todo o cemiterio ou sobre como facer a ratio, o prorrateo entre todo o cemiterio ou só os novos, porque claro, moitos din. O dos novos din: sobre todo os que tamén lles queda a eles. Os outros din: non, sobre eso… Niso, se lle digo a verdade, estamos en diálogo coa directiva, Intervención... Haberá que resolver ese problema da mellor maneira, da mellor maneira posible para os veciños, pero si que, volvendo aquí ao tema da ordenanza, nos encontramos xa con ese, xa con algún problemiña que vai coa casuística que é moi ampla. O mesmo o teño que dicir co tema das pistas, non? Se seguimos literalmente a ordenanza, pois ben, as pistas de tenis van custar doce euros unha hora. Porque di pistas, barra, hora, doce euros. Iso non se pode levar a cabo. Iso hai que darlle outro… Ben, pero temos un mes, son 20 e tantas ordenanzas e hai que miralas, hai que mirar a casuística que é moi ampla e traballar entre todos nese sentido para que, para recoller todas as inquedanzas, non? E modificalas e ben, traelas aquí e aprobalas se procede. Si, nese sentido doulle totalmente a razón e llo agradezo ademais. Non sei se lle contestei a todo: o cemiterio e despois o das pistas. Ao mesmo tempo si que hai unhas normas de uso internas, entre o club e os usuarios. Están abertas de momento e si que estamos á espera de regular isto unha vez que estea a ordenanza e non sabemos moi ben ao final se se vai cobrar, canto por hora, se se vai cobrar, non cobrar o problema de quen abre, de quen cerra, onde se recollen as chaves, como se paga… Ben, niso estamos. Nada máis. Alguén máis pide a palabra? Señora Natalia Salgueiro, si? Ten vostede a palabra.

Sra. Salgueiro: Si, ben, no tema das pistas eu non estou en tanto en que se cobre ou non se cobre, soamente o uso para que se poida respectar o uso para todos. Igual dende a nosa banda, agradecemos tamén ás persoas que contribuíron a transcribir as ordenanzas. Estamos aquí tamén se nalgún momento quere que lle axudemos. Hai 10 membros no Goberno que tamén poderían… E no toma do IBI, que si que me quedou por dicir, ben, comentar que claro, o anterior Goberno do que formabamos nós parte tiña conxelada realmente o tipo do IBI. Esas cartas que tamén menciona tamén as enviaban en anos anteriores e tamén respectaramos e deixaramos sen efectividade esa actualización dos valores do chan, non? Entón, nada máis. En principio, pois o 14% este que se baixa no IBI non a baixa o Goberno realmente, o Goberno non o sube. Neste caso a rebaixa é do Goberno Central. Ben, o sentido do noso voto vai ser a abstención. Grazas.

Sr. alcalde: Grazas, señora Salgueiro, grazas señor Gómez e señor Pauliño. Adiántolle á señora Salgueiro e ao señor Gómez que comentaba aquí co secretario municipal se tiñamos obviamente en soporte informático as ordenanzas e si o temos, entón ímosllas facer chegar por correo electrónico, en PDF, para que sexa máis fácil traballar as alegacións, facer correccións e todo… para que as teñan ao seu dispor mañá mesmo llas imos enviar para que poidan, nese sentido, traballar máis cómodos nisto. Ben, sometemos á votación entón este punto número 5 da súa totalidade englobando as ordenanzas, as 20 ordenanzas? Se non hai ningunha oposición que diga o contrario. O de oposición non vai con segundas, perdoe que non é tan… Votamos entón… 
Non producíndose ningunha outra intervención, o Sr. alcalde somete esta proposta a votación ordinaria co seguinte resultado:

VOTACIÓN E ACORDO 

O Pleno da Corporación Municipal en votación ordinaria e por maioría dos seus membros presentes: 10 votos a favor: 4 do Grupo Municipal do PSOE, 3 do Grupo Municipal Manifesto Miñor, 3 do Grupo Municipal Gondomar Concello Aberto; 06 abstencións: 3 do Grupo Municipal do P.P. e 03 votos do Grupo Municipal I.X.G., e ningún voto en contra, acorda aprobar a proposta arriba transcrita.

E non habendo máis temas que tratar, ás 22 horas e 07 minutos do día 20.10.2015, o Sr. alcalde remata a sesión e dela redáctase a presenta acta que eu mesmo asino, de todo o que eu como secretario dou fe.

DILIXENCIA DE PECHE.-


Para facer constar que a presente acta queda transcrita dende a folla número 2856289 á 2856300 volta, folios números 123 ao 134 volta. 

Gondomar, 22 de setembro de 2015

O secretario

Pablo Portela Fernández

